
MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU. 9

It-Tnejn, 28 ta’ Mejju, 2018.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fil-4:38 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Roderick Galdes (Segretarju Parlamentari għall-Akkomodazzjoni Soċjali); l-Onor. Jason Azzopardi; u l-Onor. Rosianne Cutajar (sostituta tal-Onor. Clint Camilleri, Segretarju Parlamentari għall-Biedja, Sajd u Drittijiet tal-Annimali), kienu preżenti.  

Kien hemm preżenti wkoll, u ħa sehem fid-diskussjoni l-Onor. Robert Cutajar.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 8 li saret fl-14 ta’ Mejju 2018, ġew konfermati. 

FINAL DRAFT OF THE PARTIAL REVIEW OF THE CENTRAL MALTA LOCAL  PLAN (2006) – MAGĦTAB PLANNING STRATEGY AREA (Dok. 29)

Iċ-Chairman stieden lill-Perit Joseph Scalpello, Assistent Direttur tal-Ippjanar, fl-Awtoritá tal-Ippjanar, sabiex jagħmel preżentazzjoni fuq is-suġġett. (Dok. 30)

Ħadu sehem ukoll fid-diskussjoni s-Sur Johann Buttigieg, Chairman Eżekuttiv fl-Awtorità tal-Ippjanar u s-Sinj. Anne Marie Muscat Fenech Adami, Sindku tan-Naxxar. 

Fl-aħħar tad-diskussjoni l-Kumitat innota li l-isforz min-naħa tal-Awtorità tal-Ippjanar kien wieħed tajjeb li pprova jikkombaċja l-użi differenti li hemm fl-area tal-Maghtab billi jipproteġi l-ambjent, jillimita li jkompli b’xi mod jitnaqqar mill-agrikoltura, u anke jsaħħaħ is-settur tar-raħħala, u għaldaqstant qabel mal-pjan kif propost. Il-Kumitat irrikkmanda li jsiru l-istudji neċessarji, kif suġġerit, sabiex jigi stabbilit jekk mil-lat ta’ ppjanar huwiex feasible li Sqaq Ħabel Żwejra jinfetaħ kompletament sabiex jiġi jgħaqqad ma’ Triq ir-Ramla biex b’hekk tinħoloq rotta alternattiva għal min irid jagħti servizz fl-area ddedikata lill-animal husbandry minflok dik li jgħaddu mit-toroq residenzjali.



PARTIAL LOCAL PLAN REVIEW OF THE CENTRAL MALTA LOCAL PLAN – IS-SGĦAJTAR RATIONALISATION SITE (Dok. 31)

Iċ-Chairman stieden lill-Perit Joseph Scalpello, Assistent Direttur tal-Ippjanar, fl-Awtoritá tal-Ippjanar, sabiex jagħmel preżentazzjoni fuq is-suġġett. (Dok. 32)

Kien hemm preżenti wkoll għad-diskussjoni s-Sindku tal-Mosta, is-Sur Keith Cassar. 

Wara diskussjoni qasira l-Kumitat innota li din l-art daħlet fl-iskema tal-iżvilupp fir-Rationalisation exercise tal-2006, laqa’ b’sodisfazzjon l-element qawwi li hemm iddedikat għall-public open space (anke kif mitlub mill-Kunsill Lokali), ra l-ippjanar tajjeb tat-toroq li joħloq continuity f’dak li għandu x’jaqsam mal-flow tat-traffiku, u għaldaqstant qabel mal-pjan kif propost mill-Awtorità tal-Ippjanar.

Fis-5:51 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

